
Að fara í heimsókn á Sogn er öðruvísi en að fara í
heimsókn annars staðar. Það getur verið skrítið og það
er alveg eðlilegt að það séu allskonar tilfinningar sem
koma fram.

Þegar þið komið að Sogni þarf að stoppa bílinn við
hliðið og ýta á bjölluna. Þá verður hliðið opnað fyrir
ykkur. Þegar keyrt er upp að Sogni sjáið þið til dæmis
fótboltamörk og rólur.

Þar sjáið þið einnig hænsnakofa þar sem hænurnar á
Sogni búa. Þær eru mjög fallegar og fá að fara út úr
kofanum þegar veðrið er gott. Þeir sem búa á Sogni
hugsa mjög vel um þær.

Á Sogni eru fjögur hús, í tveimur þeirra búa
heimilismennirnir, þar er einnig skólastofa og
íþróttahús.

Áður en þið mætið í heimsóknina farið þið í móttökuna.
Þar tekur gott starfsfólk á móti ykkur í svörtum búningi.
Þið segið hvað þið heitið og hvern þið eruð að heimsækja.

Ef þú ert með síma með þér þá þarf að geyma
hann í læstum skáp á meðan þú ert í heimsókn.
Hægt að leika sér bæði úti og inni. Á útisvæðinu
er til dæmis hægt að fara í fótbolta og inni má
spila borðtennis, lesa bók og leika sér með dót
sem til er á staðnum.

Þegar heimsóknatímanum er lokið er gott að kveðja
áður en þið gangið út í bíl.

Þið megið taka með ykkur smá snarl að heiman ef þið
viljið borða í heimsókninni. Ef þú átt hund sem fylgir
þér á Sogn er hann velkominn að dvelja með þér í
gróðurhúsinu á Sogni í fallegu umhverfi. Hundar mega
því miður ekki koma inn í hús.

